Жасөспірімнің кәсіби таңдауындағы ата-ананың рөлі

	Еңбек психологиясы саласындағы жетекші маман Евгений Александрович Климовтың пікірінше, жоғары сынып оқушылары үшін мамандық таңдаудағы ең маңызды фактор - бұл отбасы мүшелерінің (ата-аналардың және жақын туыстарының) ұстанымы.
Отбасы - бұл баланың еңбекке, жалпы кәсіби қызметке және оның болашақ мамандық таңдауына әсер ететін кеңістік. Бұл жағдайда ата-анамен және баласы арасындағы таңдау жауапкершілігін бөлісуі маңызды.
Барлық ата-аналар өз балаларының лайықты, сенімді, жоғары еңбекақы төленетін мамандық алуын, бақытты болашағын қамтамасыз етуді қалайды. Ересектерде балаларының мінезі мен бейімділігі туралы белгілі бір түсініктері бар, сондықтан ата-аналар ұлы немесе қызы үшін қандай мамандық оңтайлы болатынын өздері шешудің ең дұрыс жолы деп санайды. Алайда, бұл ата-аналық шешімнің теріс жағы бар: таңдау оның салдары үшін жауапкершілікті білдіреді. Кім таңдаса, сол жауапты. Егер жасөспірім мамандықты өзі таңдаған жоқ деп ойласа, онда ол өзі үшін емес, ата-анасы үшін оқып жатыр деген сөз. Ол оқуды міндет ретінде қабылдайды. Жасөспірім өзінің мамандық таңдауы оның өзінің жеке шешімі, "кәсіби өзін - өзі анықтауы" екенін сезінуі керек, бұл оны кәсіби даму жолында алға жылжуға айтарлықтай ынталандырады.
Сонымен қатар, толық тәуелсіздік кәсіби өзін-өзі анықтауды қиындатады. Жасөспірімнің өмірлік тәжірибесі шектеулі, оның кәсіби қызмет туралы түсініктері көбінесе толық емес немесе шындыққа жанаспайды. Мысалы, көптеген жоғары сынып оқушылары менеджер боламын деп айтады, бірақ бұл қандай жұмыс деген сұраққа нақты жауап бере алмайды немесе олар актер, әнші немесе топ-модель сияқты «сәнді» мамандықты таңдағысы келеді, бірақ бұл үшін бейімділіктері жоқ.
Ата-аналардың кеңесші ретінде әрекет етуі өте маңызды. Олар сарапшы ретінде көмек көрсете алады және өздері білетін ақпаратпен бөлісе алады: белгілі бір мамандық, қызметкерге қойылатын талаптары, қайда жұмыс табуға болатындығы және т.б. туралы. Бұл ақпарат жасөспірім өзі қорытынды жасай алатындай бейтарап түрде берілуі керек. Әсіресе балалар үшін ересектер өздерінің өзін-өзі анықтау тәжірибесімен, жасөспірім кезіндегі тәжірибелерімен және күмәндарымен бөліскен кезде өте маңызды. Мұндай әңгімелер, әдетте, жасөспірімдерге үлкен әсер қалдырады.
Сондай-ақ, жасөспірімнің кәсіби таңдауында қосымша нұсқаның болуын ескеру маңызды. Бұл оның күйзелісі мен болашағына деген уайымын азайтады. Егер қандай да бір себептермен жасөспірім жоспарларын жүзеге асыра алмаса, не істейді? Ата-аналар баласына оның қазір жасап жатқан таңдауы түпкілікті емес екенін өздері түсініп баласына түсіндіре алуы маңызды. 10 жылдан кейін өмірдің қалай өзгеретінін, еңбек нарығындағы жағдайдың қандай болатынын ешкім білмейді. Оның осы кезеңде жасаған таңдауы қазіргі мүдделері мен қажеттіліктерін көрсетеді. Мүмкін таңдаған мамандығы оған әрдайым қызықты болады немесе біраз уақыттан кейін оның қалауы өзгеруі мүмкін. Қалай болғанда да, бір нәрсені өзгертуге, қайта бастауға мүмкіндік бар. Бұл мамандық таңдау сәтсіз болды дегенді білдірмейді, керісінше, адамның кәсіби қызметте өз мүмкіндіктерін барынша толық іске асыруға деген ұмтылысы туралы айтады.
Таңдау алдында балалар жиі шатасады және ересектердің қолдауына мұқтаж болады. Олар үшін өзін-өзі анықтаудың қиын жолында жалғыз емес екені, жанында кез келген жағдайда қолдау көрсететін және көмектесетін ересек, жақын адамның бар екені өте маңызды. Бұл жасөспірімдерге өз қабілеттеріне сенімділік береді және тек оқуда емес, кәсіби жетістіктерге де жетелейді.

